
	ՀՀ ֆինանսների նախարարություն
04.12.2019թ.
N01/2-3/20007-2019
	1. Հայաստանի Հանրապետության հարկային օրենսգրքում փոփոխություններ և լրացումներ կատարելու և 2018 թվականի հունիսի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու և 2017 թվականի դեկտեմբերի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-266-Ն օրենքում փոփոխություններ և լրացումներ կատարելու մասին» ՀՕ-338-Ն օրենքում փոփոխություն կատարելու մասին ՀՀ օրենքի 43‑րդ հոդվածով ՀՀ հարկային օրենսգրքի 257-րդ հոդվածը լրացվել է նոր` 3-րդ մասով, որի համաձայն՝ վիճակախաղերի կազմակերպման գործունեությունից ստացվող եկամուտների հաշվառման ու դրա նկատմամբ հսկողության իրականացման կարգը սահմանում է Կառավարությունը:
Այդ կապակցությամբ, գտնում ենք, որ կատարված օրենսդրական փոփոխության կիրառությունն ապահովելու նպատակով անհրաժեշտ է կարգավորել վիճակախաղերի կազմակերպման գործունեությունից ստացվող եկամուտների հաշվառման հետ կապված հարաբերությունները: Այսինքն, անհրաժեշտ է սահմանել, թե ինչպես են հաշվառվելու վիճակախաղերի կազմակերպման գործունեությունից ստացվող եկամուտները՝ ըստ շրջանառության հարկի հաշվետու ժամանակաշրջանների: Նախագծով, սակայն, առաջարկվում է կարգավորել վիճակախաղի տոմսի վրա փակցվող հսկիչ նշանների տրամադրման և վերադարձման, հսկիչ նշանների փակցման կանոնների, ինչպես նաև հսկիչ նշանների տեխնիկական պահանջների սահմանման հետ կապված հարաբերություններ:
Այս առումով, առաջարկում ենք քննարկել վիճակախաղերի կազմակերպման գործունեություն իրականացնող տնտեսավարող սուբյեկտների եկամուտների հաշվառման այնպիսի համակարգի ներդրման հնարավորությունը, որի շրջանակներում տնտեսավարող սուբյեկտները հսկիչ նշանները կստանան յուրաքանչյուր եռամսյակի համար, հնարավորություն չեն ունենա որևէ եռամսյակի համար ստացված հսկիչ նշաններն օգտագործել այլ եռամսյակների ընթացքում, եռամսյակի ավարտից հետո կներկայացնեն տեղեկատվություն այդ եռամսյակում օգտագործված հսկիչ նշանների վերաբերյալ, չօգտագործված հսկիչ նշանները կվերադարձնեն, իսկ օգտագործված հսկիչ նշանների հիման վրա կհաշվարկվեն այդ եռամսյակի ընթացքում տնտեսավարող սուբյեկտների ստացված եկամուտները:
Ընդ որում, կարևորելով վիճակախաղերի կազմակերպման գործունեությունից ստացվող եկամուտների հաշվառման՝ արդյունավետ գործող համակարգի ներդրումը՝ առաջարկում ենք հսկիչ նշանների կիրառության վրա հիմնված համակարգի փոխարեն ներդնել էլեկտրոնային ծածկագրերի կիրառության վրա հիմնված համակարգ: Գտնում ենք, որ համապատասխան տեխնիկական լուծումների հիման վրա գործող այդ համակարգը կլինի ավելի առաջադեմ, իսկ դրա միջոցով իրականացվող հարկային վարչարարությունը՝ ավելի արդյունավետ:
	Ընդունվել է մասնակի:
	       «Վիճակախաղերի մասին» ՀՀ օրենքի 7-րդ հոդվածի 1-ին մասի համաձայն՝ խաղարկությամբ կամ համակցված վիճակախաղի կազմակերպիչը`
ա) վիճակախաղի տոմսերի խաղարկության անցկացումից առնվազն երեք ժամ առաջ փաստաթղթային տեսքով ներկայացնում է հաշվետվություն, որում նշվում են կազմակերպչի անվանումը, վիճակախաղի անվանումը, վիճակախաղի խաղարկության հերթական համարը և թողարկված` վաճառված ու մարված վիճակախաղի տոմսերի մասին տվյալները` ըստ համարների, սերիաների, քանակի, և մարված տոմսերի վերաբերյալ` կազմված տեղեկանքի մեկ օրինակ,
բ) վիճակախաղի տոմսերի խաղարկության անցկացումից հետո` հաջորդ աշխատանքային օրվա ընթացքում, փաստաթղթային տեսքով ներկայացնում է հաշվետվություն, որում նշվում են կազմակերպչի անվանումը, վիճակախաղի անվանումը, վիճակախաղի խաղարկության հերթական համարը և շահած տոմսերի տվյալները` ըստ քանակի, համարների (սերիաների), շահումների չափերի ու տեսակների, և շահումային ֆոնդի չափի մասին:
Նույն հոդվածի 2-րդ մասի համաձայն՝ ոչ խաղարկությունով վիճակախաղի կազմակերպիչը`
ա) վիճակախաղի տոմսերի թողարկումից հետո, նախքան այդ տոմսերի իրացումը, փաստաթղթային տեսքով ներկայացնում է հաշվետվություն, որում նշվում են կազմակերպչի անվանումը, վիճակախաղի անվանումը, վիճակախաղի տոմսի գինը, տվյալ խաղարկության համար թողարկված տոմսերի ընդհանուր քանակը և շահող տոմսերի մասին տվյալները` ըստ քանակի, համարների (սերիաների), շահումների չափերի ու տեսակների.
բ) վիճակախաղերի տոմսերի իրացման գործընթացն սկսելուց հետո յուրաքանչյուր ամիսը մեկ անգամ` մինչև հաջորդ ամսվա 5-ը, փաստաթղթային տեսքով ներկայացնում է հաշվետվություն, որում նշվում են կազմակերպչի անվանումը, վիճակախաղի անվանումը և իրացված տոմսերի մասին տվյալները` ըստ քանակի, գնի, և շահած տոմսերի մասին տվյալները` ըստ քանակի, գնի, համարների (սերիաների), շահումների չափերի ու տեսակների:
    Վերոնշյալ տեղեկությունները վիճակախաղերի կազմակերպիչը ներկայացնում է ՀՀ կառավարության 12․02․2004թ․ N288-Ն որոշմամբ սահմանված կարգով։ 
      ՀՀ ֆինանսների նախարարության ներկայացրած առաջարկությունը հնարավոր էր իրագործել ՀՀ կառավարության 12․02․2004թ․ N288-Ն որոշմամբ հաստատված ձևատեսքերում  նախագծով առաջարկվող հսկիչ նշանի սերիան և համարը ներառելու միջոցով, ինչը սակայն դեռևս հնարավոր չէ, քանի որ համապատասխան փոփոխության կարիք կա «Վիճակախաղերի մասին» ՀՀ օրենքի 7-րդ հոդվածում։ Միաժամանակ, հիշյալ տեղեկատվությունը հարկային մարմին է ներկայացվում թղթային եղանակով, ինչը ևս օրենքով վերանայման կարիք ունի։ 
     Ըստ այդմ, նախագծով առաջարկվում է 2020 թվականի հունվարի 1-ից հետո խաղարկությունով, ոչ խաղարկությունով և (կամ) համակցված վիճակախաղերի  կազմակերպման գործունեությունից ստացվող եկամուտների հաշվառման ու դրա նկատմամբ հսկողության իրականացման առումով  ունենալ վիճակախաղի տոմսի վրա հսկիչ նշանների փակցման և հարկային մարմնի էլեկտրոնային համակարգում էլեկտրոնային եղանակով կատարվող գրանցումների համակարգ, իսկ վաճառված տոմսերի (ըստ հսկիչ նշանի սերիայի և համարի) վերաբերյալ տեղեկատվություն ունենալ վերոնշյալ փոփոխությունների արդյունքում։
            Ինչ վերաբերում է վիճակախաղերի կազմակերպման գործունեություն իրականացնող տնտեսավարող սուբյեկտների եկամուտների հաշվառման այնպիսի համակարգի ներդրմանը, որի շրջանակներում տնտեսավարող սուբյեկտները հսկիչ նշանները կստանան յուրաքանչյուր եռամսյակի համար, հնարավորություն չեն ունենա որևէ եռամսյակի համար ստացված հսկիչ նշաններն օգտագործել այլ եռամսյակների ընթացքում, եռամսյակի ավարտից հետո կներկայացնեն տեղեկատվություն այդ եռամսյակում օգտագործված հսկիչ նշանների վերաբերյալ, չօգտագործված հսկիչ նշանները կվերադարձնեն, իսկ օգտագործված հսկիչ նշանների հիման վրա կհաշվարկվեն այդ եռամսյակի ընթացքում տնտեսավարող սուբյեկտների ստացված եկամուտները, կարծում ենք, կիրառելի չէ իր վարչարարության պատճառով։ Միաժամանակ, հարկ է նկատի ունենալ, որ տվյալ եռամսյակում կարող են իրացվել ոչ միայն այդ եռամսյակում, այլև գալիք եռամսյակներին ու տարիներին անցկացվող  վիճակախաղերի տոմսեր, ինչի պարագայում հնարավոր չի լինելու տվյալ եռամսյակում հսկիչ նշանով պիտակավորված տոմսի վրա հետագա եռամսյակներին փակցնել այլ հսկիչ նշաններ։     

	2. 
	
	      2. Առաջարկում ենք քննարկել էլեկտրոնային տոմսերի հաշվառման և դրա նկատմամբ հսկողության իրականացման հետ կապված հարաբերությունները նույնպես նախագծով կարգավորելու նպատակահարմարության հարցը՝ հաշվի առնելով վիճակախաղերի առցանց կազմակերպման, այդ թվում` էլեկտրոնային տոմսերի կիրառելիության աճի միտումները:

	Ընդունվել է ի գիտություն:
	Էլեկտրոնային տոմսերի հաշվառման և դրա նկատմամբ հսկողության իրականացման հետ կապված հարցերը ներկայումս քննարկման փուլում են: 

	3. 
	
	     3. Միաժամանակ, գտնում ենք, որ հսկիչ նշաններով դրոշմավորելու համակարգը պահպանելու դեպքում անհրաժեշտ է նախագծով կարգավորել վնասված հսկիչ նշանների վերադարձման դեպքերում հսկիչ նշանների տպագրության համար հարկային մարմնի կատարած ծախսերը տնտեսավարող սուբյեկտների կողմից փոխհատուցելու հետ կապված հարաբերությունները:

	Ընդունվել է ի գիտություն
	Առաջարկության ընդունումը հարկ վճարողների համար սահմանում լրացուցիչ պարտավորություններ, ինչը կարծքում ենք, պետք է սահմանվի օրենքով։

	4. 
	
	    4. Նախագծի 1-ին կետով սահմանվող հավելվածի 2-րդ բաժնի 7-րդ կետի բովանդակությունից ենթադրվում է, որ այն վերաբերում է խաղարկությունով և համակցված վիճակախաղերի կազմակերպման դեպքերում չօգտագործված հսկիչ նշանների վերադարձմանը: Այս առումով, առաջարկում ենք վերոնշյալ կետում նախատեսել նաև ոչ խաղարկությունով վիճակախաղերի կազմակերպման դեպքում չօգտագործված հսկիչ նշանների վերադարձին վերաբերող դրույթ:

	Ընդունվել է 
	Նախագծի 1-ին կետով սահմանվող հավելվածի 2-րդ բաժնի 7-րդ կետը խմբագրվել է: 

	5. 
	
	   5. Առաջարկում ենք Հավելվածի Ձև N 1-ի և Ձև N 2-ի լրացման կարգերի 2-րդ և 3-րդ կետերից հանել , իսկ անհատ ձեռնարկատիրոջ դեպքում՝ «Ա/Ձ» նշումը, անունը, ազգանունը բառերը՝ հաշվի առնելով այն, որ Հավելվածի 3-րդ կետի համաձայն՝ Հսկիչ նշաններ կիրառելու պարտավորություն կրում են Հայաստանի Հանրապետությունում գրանցված (հաշվառված) վիճակախաղի կազմակերպման գործունեություն իրականացնելու լիցենզիա ստացած առևտրային կազմակերպությունները:

	Ընդունվել է 
	Նախագիծը խմբագրվել է:

	2. 
	ՀՀ էկոնոմիկայի նախարարություն
22.11.2019թ.
N01/12126-2019
	Առաջարկություններ և առարկություններ չկան:
	
	

	3. 
	ՀՀ արդարադատության նախարարություն
14.01.2020թ.
N01/27.2/30790-2019
	1.«Վիճակախաղերի կազմակերպման գործունեությունից ստացվող եկամուտների հաշվառման ու դրա նկատմամբ հսկողության իրականացման կարգը սահմանելու մասին» Հայաստանի Հանրապետության կառավարության որոշման նախագծի 2-րդ կետի համաձայն՝ «…հարկային մարմինը հաստատում է հսկիչ նշանի նմուշը (էսքիզը)…»: Այս առումով անհրաժեշտ է հստակեցնել հսկիչ նշանի նմուշը (էսքիզ) հաստատելու մասին նախատեսվող իրավական ակտի բնույթը՝ միևնույն ժամանակ նկատի ունենալով ՀՀ սահմանադրության 6-րդ հոդվածի 2-րդ մասի պահանջները, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	Բացի այդ, նշված կետի բովանդակությունն անհրաժեշտ է համապատասխանեցնել Նախագծի 1-ին կետով սահմանվող կարգի (այսուհետ՝ Կարգ) 21-րդ կետի բովանդակությանը, որով նախատեսվում է վիճակախաղի տոմսի համար կիրառվող հսկիչ նշանի նմուշը, չափը, ձևը, գույնը և տեխնիկական պահանջները հարկային մարմնի կողմից սահմանելու վերաբերյալ դրույթ:
	Ընդունվել է: 
	Նախագծի 2-րդ կետում կատարվել է փոփոխություն, որի համաձայն՝ հսկիչ նշանի նմուշը (էսքիզը) ինչպես նաև  չափը, ձևը, գույնը և տեխնիկական պահանջները հաստատվում է  հարկային մարմնի ղեկավարի հրամանով: Միաժամանակ, Նախագծով սահմանվող կարգի 21-րդ կետը, որով նախատեսվում էր հարկային մարմնի կողմից սահմանել հսկիչ նշանի նմուշը, չափը, ձևը, գույնը և տեխնիկական պահանջները՝ հանվել է:

	4. 
	
	2. Կարգի 5-րդ կետի 3-րդ ենթակետում որպես հարկային մարմնի կողմից հսկիչ նշանների տրամադրման դիմումը մերժելու հիմք՝ նախատեսվում է դիմումը ներկայացնելու օրվա դրությամբ վիճակախաղի կազմակերպչի կողմից հարկային մարմնի կողմից դեռևս չստացված հսկիչ նշանների առկայությունը: Գտնում ենք, որ նշված հիմքի հնարավոր տարընկալումից խուսափելու նպատակով անհրաժեշտ է հստակեցնել, որ տվյալ դեպքում խոսքը նախկին դիմումի հիման վրա հարկային մարմնից դեռևս չստացված հսկիչ նշանների մասին է:
	Ընդունվել է: 
	Կարգի 5-րդ կետի 3-րդ ենթակետը խմբագրվել է:

	5. 
	
		3. Կարգի 19-րդ կետի համաձայն՝ առանց հսկիչ նշանի կամ վնասված կամ ոչ ամբողջական կամ հսկիչ նշանով փակցման ենթակա վիճակախաղի տոմսի սերիային ու համարին, տեսակին, նկարագրին չհամապատասխանող հսկիչ նշաններով վիճակախաղի տոմսեր օտարելը համարվում է հսկիչ նշանների կիրառման կանոնների խախտում: Կարգի 20-րդ կետի համաձայն՝ վիճակախաղի կազմակերպչի կողմից արգելվում է հարկային մարմնից ձեռք բերած հսկիչ նշանների օտարումը կամ փոխանցումը (տրամադրումը, հատկացումը) այլ անձանց:
	Այս կապակցությամբ հարկ է նշել, որ Նախագծով սահմանված չէ նշված կետերով նախատեսված պահանջների խախտման իրավական հետևանքը, մասնավորապես՝ անհրաժեշտ է սահմանել, թե ինչ պատասխանատվություն է առաջանում հսկիչ նշանների կիրառման կանոնների խախտելու, ինչպես նաև վիճակախաղի կազմակերպչի կողմից հարկային մարմնից ձեռք բերած հսկիչ նշաններն այլ անձանց օտարելու կամ փոխանցելու (տրամադրելու, հատկացնելու) համար:

	Ընդունվել է 
[bookmark: _GoBack]ի գիտություն:
	Կարգից հանվել է 19-րդ և 20-րդ կետերը: 




